
<« RD&A Department
Minister Prof. Lalni-
lawma chuanni 7.7.2025
khan a bial chhung

Thingsul Tlangnuam
MHIP Day vawi 51-na
Thingsul Tlangnuam

Community hall-a neih a
hmanpui.

< Ni 1.7.2025 zan khan
Lead Bank Office huai-
hawta vantlang inkhawm,
Kolasib Diakkawn YMA
Committee Room-a
neihah Kolasib District
atana Financial Inclusion
(FI) Saturation Cam-
paign chu Pu Lalmuan-
puia, PD,DRDO, Kolasib
chuan khuallian niin a
hawng.

4 Tribal-te tihhmasawn
leh chawikawnna tura
duan Sawrkar laipui
scheme PM- Dharti
Aaba Janjatiya Gram
Utkarsh Abhiyan (PM-
DAJGUA ) — Awareness
Campaign & Saturation
Camp chu Mizoram
chhunga Block hrang
hrangah June thla
chawhnu lam khan neih
a ni.

Monthly SIRD & PR Newsletter, Mizoram : Aizawl

RD&AD Minister hovin SEGC Meeting
neih a ni

Prof. Lalnilawma, Minister, Rural Development & Administration
Department hovin ni 8.7.2025 khan Aijal Club Conference Hall, Aizawl-
a State Employment Guarantee Council (SEGC) meeting neih a ni.

Minister Prof. Lalnilawma
chuan SEGC chu Mahatma Gandhi
National Rural Employment Gua-
rantee Act (MGNREGA), 2005
hnuaia hnathawhte endik leh thlirlet
hna thawk tura din a nih thu sawiin,
Department hrang hrang nen tang-
kawpa mipui leh khawtlang tana
tangkai tur hna thawk tur an nih thu a
sawi a. Mipuite’n an chhawr tangkai
ngei tur hna uluk zawka thlanchhuah
leh thawh kawngah State level leh
District level-a Convergence
Committee-te’n thawhhona tha an
neth a pawimawh zia a sawi bawk.
Tun hnaia tlawh hlawh em em ‘Ngai
tlang’ lawnna step chu MGNREGS
hnuaia “Project Rotling” 15 thlan
chhuahte zingah telin, hemi Project
atanga step chu siam a nih thu a

tarlang a. Minister chuan MGNREGS
thawktute hmalakna leh Social Audit
Unit-in FY 2024-25 chhunga
Mizoram chhunga khua 874-a
hnathawhte an endik kim vek thei chu
fakawm a tih thu a sawi bawk a ni.

He thutkhawmah hian MG-
NREGS hnuaia hnathawhte thlirletna
hun hman a ni a, FY 2025-26 atan
hna 5,758 thawh tan tawh niin, chung
zinga hna 3,326 chu thawh zawh tawh
ania.Job Card 2,13,197 pek chhuah
tawh zingah Job Card nung 2,12,676
awmin, heng zingah hian hna thawk
thei (Active Worker) 2,13,444 an
awm a ni. Tunah hian Mission Amrit
Sarovar Phase II kalpui mek niin,
hmun 131 ah dil thar siam leh a awmsa

siam that (renovation) nan hmalak
mek ani a. (Phek 2-na-ah zawmna)

Leilung - Kan mawhphurhna

Eden huana Pathianin nungchate leh
min hualveltute chunga thuneihna mihring-
te kuta a hlan khan ‘diriamtu tur emaw
awmze nei lova an chunga thuneihna
lantirtu tur’ tihna reng reng a lo ni lo. A
tawng bul lam daih atanga chhui nawn leh
pawhin ‘an chunga mawhphurtu’ tih zawk
a lo ni. Mawhphurtu kan tih chuan ‘a chhe
zawng emaw a tha zawng emaw pawh a
huam vek thei a; a awmzia chu an chhiat
an thatah pawh kan mawhphurh a ni
tihna a ni ang chu.

Kan Hnam hi kan chhehvela nung-
chate leh thing leh mau leh kan lui te ringa
ei hmu thin kan lo ni tawh a, chumi avang
chuan dimdawi leh renchem nachang pawh
kan hre lo hulhual chu a ni hauh lo mai.
Amaherawhchu, Pathian malsawmna
dawnga kan hnianghnarna erawh kan hman
thiam tawk loh avangin harsatna kan tawk
chho tan ta a nih hi.

Thing leh Mau te hi keini mihringte
anga ngaihtuahna nei ve lo a nih avangin
keini a mawhphurtute hian kan mamawh
hun apianga hman tur kan neih theih nan
awmze nei lova an riral tur kan vena kan
renchem a ngai hle a ni.

Chutiang bawkin kan lui lam
nungchate hi kan rama Pathian thil thlawn
pek hlu berte zing a mi an ni tih ngam a ni
awm e. Phai lama dil sangha te aia hang tui
leh hrisel zawk kan neih reng theihna tur te
hian kan lui te hi tur a hrai leh bomb te,
electric (dynamo) hmangte laka venghimtu
kan nih a ngai a ni. Nawmsip bawla
teichhuakte hian midang zah lo leh dimdawi
nachang hre miah lovin an suasam fo mai
thin. Hei hi tualchhung miten kan lo vena
kan lo humhalh a ngai a ni.

Heng nungchate leh thing leh mau
humhalh hi Forest Department mawh-
phurhna a ni mai lo, Zoram mipuite mawh-
phurhna a ni tih kan hriat a ngai a. Tin,
mawhphurhna sang leh pawimawh emem VC
te kutah a awm bawk a ni tih 1 hre reng ang u.

(phek 1-na ami chhunzawmna)

RD&AD Minister hovin SEGC
Meeting neih a ni

Social Audit Report atangin MGNREGS hna thawh kawnga
harsatna hrang hrang tawhte leh chinfel an nih thu tarlan a ni.

He hunah hian SEGC chuan FY 2025-26 atangin
State Legislature-ah Annual Report pe thinsetiarel ania,
MGNREGS State Cell chu hma la tura ruat a ni a.
MGNREGS hnuaia hnathawhte zirchianna nei turin State
Institute of Rural Development & Panchauati Raj
(SIRD&PR) ruat a ni bawk. MGNREGA staff-te hlawh
pun leh Employee Provident Fund-a hamthatna an dawn ve
theihna tur chungchang ngaihtuah turin Committee din ni se
ti a rel a ni a. He thutkhawmah hian Pu R. Zarzosanga,
Commissioner & Secretary, RD&AD & Member Secretary,
SEGC, Pi Teresy Vanlalhruaii, Secretary, PHE, District
hrang hrang Project Director-te bakah Department hrang
hrang leh VC aiawhte an tel a. Pu V. Lalengmawia, Addl.
Secretary, RD&AD chuan lawmthu sawiin hun a khar a ni.

CRP-EP-ten training nei

Ni 4 (8-11.7.2025) chhung awh “Training on
Micro-Enterprise Developemnt (MED) for the Newly
Recruited Community Resource Persons - Enterprise
Promotion (CRP-EP)” chu ni 8.7.2025 khan training
hawnna neih a ni a, Dr. Khawlsiamthanga Khawlhring,
Associate Professor, SIRD&PR chuan a hawng a ni. Pu
Lalchhandama Lailung, Local Coordinator, Sr. Core Fac-
ulty, SIRD&PR chuan he hun hi a kaihruai a, Pu F.
Lalbiakthara, SMM (Non-
Farm), MzSRLM chuan
inlawmna thu sawiin, Pi
Mehjabin Farha Yashmin,
Jt. Mission Executive,
NRLM-RC, NIRDPR-
NERC, Guwahati chuan
thu a sawi bawk.

RD&A Minister hovin Project
Rotling Review Meeeting nei

Prof. Lalnilawma Minister, Rural Develop-
ment & Administration Department hovin ni
12.6.2025 khan Mizoram hmun hrang hranga
Project Rotling kalpui mek chungchang-ah Virtual
Review Meeting neih a ni.

“Project Rotling Hmasawnna Rahbi Thar”
hi vawiina khuallian Prof. Lalnilawma hian
27.6.2024 khan a lo tlangzarh tawh a, he project-in
a tum ber chu MGNREGA Scheme hnuaia Con-
vergence hmahruaina hmang tangkaiin inter leh in-
tra Department bakah private leh public company
CSR-te thlenga tangkawpin, Mizoram tana
hmasawnna ruhrel chhuanawm tak, khawtlang leh
mipui tan pawha inhnangfakna tham leh inrochun
zelna tlak khawp hmasawnna ruhrel din a ni.

Tun dinhmunah hian, Mizoram puma RD >

Block 28-te project siam atanga project tha zuala
ngaih RD Block 15 thlan chhuah-ahte kalpui tan
mek tawh a ni a, a project hun tiam a zirin Cat-
egory thum (3) a then an ni a, He Project Rotling
atana RD Block thlanchhuah 15-te leh an hna-
thawhna hmun turte chu a hnuai ami ang hian a ni:-

Short Term Category ( kum 1 chhung a zawh
hman tur a ruat): Hemi hnuaia RD Block thlan
chhuahte chu :-

Lunglei RD Blcok (Sairep)

Khawbung RD Block (Khawbung)

Reiek RD Block (Reiek & Ailawng)

Bilkhawthlir RD Block (Bilkhawthlir South)

Lawngtlai RD Block (Lawngtlai Chanmary)

Medium Term Category (kum 2/3 chhung a
zawh tur a ruat): Hemi hnuaia RD Block thlan
chhuahte chu :-

West Phaileng RD Block (Damparengpui)

Siaha RD Block (Kaochao East)

MADC VC By-Election Result

Ni 17.6.2025-a MADC huamchhunga VC
13-a By-Election neih a VC Member thlan tharte:
1. Meisatla-I - Suihniangi, INC
2. Meisatla-I1 - JH Rongura, ZPM
3.Siaha Vaihpi-I = - Mathana Khithie, BJP
4.New Colony-I - Amoz C. Beipielai, INC
5.New Colony-II - C. Lalfakmawii, IND
6. Siahatla-II - J. David, INC
7. No-aotla-I - 1. Liantluanga, BJP,
2. Thangthuama, BJP, 3.Chhanhima, ZPM,
4. F. Ramsanga, ZPM, 5. Thangrikimi, ZPM (Res)
8. Chhaolo-III - 1. Felix Beidaosa, BJP
2. B. Rathie Notlia, BJP, 3.LalrochamaLV,ZPM
4.P.Khoso, ZPM (Res)
9. Chakhei-II - 1. FC Beihre, BJP
2. PB Chohnai, BJP  3.S. Chozi, BJP
4. C. Beirasia, ZPM 5. S. Hiethlie, BJP (Res)

10. Siasi - 1. FC. Vabeihneiro, ZPM
11. Tipa D-1 - 1. T. Vabei, IND

2. HC Lalnundami, IND (Res)
12. Tokalo - 1. HC. Beichhuady, BJP

2.S.Beima, BJP 3. HC. Chisa, BJP
4. M. Tharo, BJP 5. Olive Deny, BJP (Res)
13. Khaikhy - 1. B. Mana, BJP.

Khawzawl RD Block (Rabung, Aiduzawl
& Khualen)

Phullen RD Block (N. Khawlek)
Khawbung RD Block (Bungzung)

Long Term Category (kum 5 chhung a zawh
hman tur a ruat) : Hemi hnuai a RD Block thlan
chhuahte chu :-

Hnahthial RD Block (S. Chawngtui)

Kawrtethawveng RD Block (Kawrtethawveng)

Reiek RD Block (Ailawng, Reiek,

Chungtlang, Rulpuihlim,W.Lungdar,

Khawrihnim, Hreichuk)

Siaha RD Block (Lobo)

Thingdawl RD bLock (Thingdawl)

Meetingah hian Pu R. Zarzosanga, IAS,
Commissioner & Secretary, Pu V Lalengmawia
MCS, Addl. Secretary, Pu Lalvenhima, MCS, Dy.
Secretary, Mizoram hmun hrang hranga Project
Director te leh Block Development Officer-te an

sPtel a ni.

HIWARE BAZAR LEH RALEGAON SIDDHI ZINKAWNG

F. Vanlalzama,
Faculty (A4), ETC, Pukpui, Lunglei

Kum 2018, December thla a lo ni a. Kan hotute ruahmanna angin Extension Training Centre,
Pukpui, Lunglei, Extension Training Centre, Thingsulthliah, Extension Training Centre, Kolasib, District
Panchayat Resource Centre, Serchhip, District Panchayat Resource Centre, Champhai, District Panchayat
Resource Centre, Mamit a Faculty te leh SIRD&PR, Mizoram, Aizawla staff thenkhatte Tour nei turin
Aizawl kan pan khawm a. Zin turte hi mi 11 kan ni a. Kan hotute ruahman angin Maharashtra-a thingtlang
khaw pahnih Hiware Bazar leh Ralegaon Siddhi te tlawh turin kan inbuatsaih a. Aizawlah tihtur pawimawh
kan neih avangin Dt. 13" December, 2018 (Ningani) ah Aizawlah kan phei a. Extension Training Centre,
Pukpui, Lunglei atang hian Pu R. Lalhmingmawia nen Aizawlah hian kan phei a ni (Pu R. Lalhmingmawia
hi tunah chuan superannuation pension a chhuak tawh a ni). Tichuan Dt. 15" December, 2018 (Inrinni) ah
kan kalna tur lam panin kan chhuak a. Kan tlawh tur khuate hi Pune atanga hla vak lo a nih avangin, Pune
lam panin kan thlawk thla ta a. Kan kalna tur khuate hi India ramah chuan Sawrkarin thingtlang mite
hmasawnna tur atana a duan (Rural Development Scheme) hlawhtling taka kalpuina khuate an nih avangin

kal turte pawh kan phur hle a ni.

Mizorama Airport kan neih chhun Lengpui
Airport atangin Indigo Airlines-in Pune lam pan
chuan kan thlawk chhuak ta a. Amaherawhchu, Pune
kan panna kawng hi a kikawi nasa hle mai a. Lengpui
Airport atangin Lokpriya Gopinath Bordoloi
International Airport, Guwahati, Assam ah kan tum
phawt a. Guwahati atang hian Indira Gandhi
International Airport, New Delhi lamah kan kal
leh a. New Delhi atang hian Pune Airport panin
kan chhuak leh a ni. Hemi kan kal kawngah hian
kawng a kual nasa bawk a, thil tawn mak tak tak
kan nei nghal a. Chung kan thil tawn zingah chuan
Guwahati atangin New Delhi Airport kan thleng a,
thlawhna a dingfel chiah hi Thlawhna a thawktu
(Cabin Crew) ten keiniho hming kha an rawn puang
a, midang thlawhna a chuangte chhuk hma-a chhuk
hmasa turin min ti a. Thlawhna atanga kan chhuak
hi, Airport Terminal-ah pawh lut lovin, Pune pan
tur thlawhna ah kan lut lehnghal a. Airport-a
hnathawktute chuan hmanhmawh turin min lo ngen
nghal mawlh mawlh bawk a. Pune lam pan tur
thlawhna a kan thutna turah kan han thu fel chu,
thlawhna hi thlawk chhuak turin a inpeih nghal der
mai a. Indira Gandhi International Airport, New
Delhi a kan awm chhung hi 15-20 minute vel bawr
ani a. New Delhi kal ah chuan a cham reilo, World
Record pawh kan ni mai thei a ni. Tichuan, zanlai
dar 12 velah Pune Airport chu kan thleng ta a.
Airport atanga ka riahna tur hmun Hotel kan thlen
meuh chuan zinglam dar 2 a hnai tawh a. Kan chau

hlawm deuh bawk a, Hotel ah kan in ziaklut fel a,
mahni room tur theuh ah kan kal a, thildang pawh
ti lovin kan mu nghal tawp mai a ni.

Pune kan awm nikhatna Dt.16" December,
2018 (Pathianni) ah hian hunawl kan nei a. Pune
atang hian Mumbai hi darkar nga vel kal niin an
sawi a. Mumbai kalte kan han rawt chhin a, mahse
hun a khat lutuk dawn a kan hriat avangin, Mumbai
kal chu kan thulh leh ta a ni. Pathianni te a n1 bawk
a, Pune khaw chhung kan fang kual vel a. Kum
2000 khan Pune ah hian ka lo kal ve tawh a. Tun
tum Pune kan han kal leh chu kum 18 lai te a lo
liam tawh bawk a, Pune chu a lo danglam nasa hle
tawh a ni. Tichuan Dt. 17" December, 2018
(Thawhtanni) ah chuan kan kalna tur khua pakhat
zawk Hiware Bazar kal turin kan inbuatsaih a.
Zingah kan thlenna Hotel-ah eiturte kan ei a, Hiware
Bazar lam pan chuan kan chhuak ta a. Hiware Bazar
hi Pune atangin 113 km bawr vel a ni a. Hiware
Bazar panna kalkawng hi a tha hle mai a. Kan
chuanna lirthei pawh a tlan chak thei thin hle a ni.
Kalkawngah te chuan hmun mawi tak tak,
khualzinte hip thei tur hmun kan tlan pel a. Hiware
Bazar hi chhun dar 12 velah kan thleng thei a.

A hmasa ber ah chuan Hiware Bazar khua-a
hmun sang lai tlang pawng deuh ah hian min hruai
chho a. Hemi hmun atang hian khua kan thlir kual vel
a. Tlang chhip panna kawng kamahte chuan ranchaw
pek chi hnim an lo ching teuh mai a. Henglai hmun

hi vantlang ram a ni a. (phek lehlamah zawmna)

Anran chaw chinte chu khaw chhunga ranvulhtute’n
man tlemte chawiin ranchaw atan an la thin a. Kan
zinna a min hruai kualtu (Tour guide) in a sawi dan
chuan heng ran chaw an chinna hmun hi tunhma chuan
ram ruak, engmah to lohna hmun a ni a. Khawtlangin
ranchaw chinna hmun atan an cheibawl a. Tha taka
enkawlin, ranchaw turte an ching ta a. Heng ran chaw
lak man an chawi atangte hian khawtlang roreltute’n
sum an lo hmuh phah thei ta a ni. Hemi hnu hian
Vantlang Rorel Inkhawm (Gram Sabha) an neithna
hmunah min hruai leh a. Helai hmuna in awm zinga
in pakhatah chuan Hiware bazar-in an hnathawh that
avanga lawmman an dawn hrang hrangte an lo
dahkhawm a. An lawmman dawn chu a tam hle mai,
inchhungah hian a khat vek mai a ni. Helai hmuna
kan awmlai hian Indian Council of Agricultural
Research (ICAR) lam atanga mithiam Scientist mi
pahnih an lo awm ve a. Kan han belhchian chuan,
chumi te pahnih chuan “Kan hotute’n hemi khua
atan hian Project zuk siamsak rawh u, min ti a, chumi
buaipui tur chuan kan kal a ni €”, an lo ti a. Hiware
Bazar khua kan kal man ah hian ¥ 500 (Cheng zanga)
pek a ngai a ni.

Hiware bazar hi an hun hmasa lam ah chuan
thingtlang khua, zu an siamna hmunpui, a khawtual
mi leh sa te pawh zungawl vei tam tak awmna a ni
thin a. Tlai tin mai hian khawlaiah zurui buaina siam
hmubh tur an awm thin. Hetiang ang dinhmun a ding
an nih avang hian mi tam takin khua hi an pemsan
tawh a. A khaw mipuite chuan an khaw dinhmun an
thlir a, an dinhmun thatlohzia chu siamthat duhna an
nei ta a. Chumi atan chuan an khaw chhuak Cricket
khel thiam hmun danga awm Popatrao Pawar chu an
khaw Sarpanch (VCP)-ah an sawm ta a. Nasa takin
hma an la, an khua chuan an thil tih tha lote an
bansan a. Hmalam pan turin lungrual takin ke an
pen ta a. Tunah chuan India rama thingtlang hmasawn
ber khua an lo ni ta a. Chawimawina tam tak an
dawng thei ta a ni. Hemi khua-a kan kal hunlai hian
an khua atang hian India sipai a tang mi 30 aia tam
an awm mek tih min hrilh bawk a ni.

Hiware Bazar-ah hian hun kan hman zawh
hian Ahmednagar lam ah zan riak turin kan kal a.
Ahmednagar kan thlen hian tlailam dar 3 vel a ni
tawh a. Zing kan chhuah hma kan thil ei bak thil eina

hun kan nei silova. Thil eiturin restaurant-ah kan lut
a. Kan restaurant luhna chu vegetarian restaurant a
lo ni a. Kan ril a tam tawh hlawm bawk a ni ngei ang
“Sa kher a ngailo, eitur a nih chuan a tha vek” kan
ti vek a. Sa tel lo pawhin kan ei teuh ta mai a ni.

Dt. 18" December, 2018 (Thawhlehni) ah
chuan Ahmednagar atangin Ralegaon Siddhi khua
panin kan chhuak leh ta a. Ahmednagar atang hian
Ralegaon Siddhi hi 45 kms vel a hla a awm a ni a.
Ralegaon Siddhi hi India ram a pawh milar Anna
Hazare awmna khua a ni a. Anna Hazare-a
kaihhruina hnuaiah he khua hian nasa takin hma an
sawn a. Anna Hazare hi sipai pension a ni a. A
pension atanga a pawisa hmuhte chu khawtlang
hmasawnna tur atan hian a pe tawp mai a ni. Anna
Hazare chu hmuh ve kan duh avangin hmuh theih
dan tur ruahmanna min siamsak a. Amaherawhchu,
Anna Hazare hmu tur hian appointment kan siam
man ah ¥ 800 (Cheng zariat) kan chawi a ni. Darkar
chanve vel kan nghah hnu chuan amah Anna Hazare
ngei mai chu kan hmu thei ta. Khawi atanga lokal
nge kan nih tihte min han zawt a. Mizoram atanga
lokal kan nih thute kan han sawi a. Anna Hazare
chuan “Mizoram buai lai hun khan sipai ka tan lai
a ni a, Mizoramah pawh ka rawn kal ve asin” tiin
nui deuh sang chung hian a sawi a. Ralegaon Siddhi-
ah hian school tha deuh mai pawl 12 thleng
zirtheihna a awm a. Hostel te pawh a awm nghal
vek a. He School kalphung hi a danglam khawp
mai. Mirethei leh khawsak harsa, chenna in pawh
nei mumal lo te, zirlai lekkha thiam theilo, fail
avanga zirna chawlhsan tawhte school ah hian an
kal tir thin a. Amaherawh-chu, Pawl 12 Board Exam
ah hian Pass percentage hi 95% vel an nei thin a ni.
Tichuan, Ralegoan Siddhi-a hun kan hman zawh
hian Pune lam panin kan chhuak leh nghal a. Pune
lam kan panna kawng pawh hi a tha leh hle mai a.
Kan chuanna motor (Van) pawh darkar khat-ah km
90 vel a chakin a tlan thei thin a ni.

Hun hlimawm tak kan hman hnuin Dt. 19%
December, 2018 (Nilaini) ah chuan Pune atangin
Mizoram lam panin kan rawn haw chho ta a ni.
Hetiang ang hun hlimawm leh hlawkthlak tak min
ruahmansaktu kan hotute chungah pawh lawmthu
ka han sawi nghal bawk e.

Best Federation Award dawng

Mizoram State Rural Livelihoods Mission
(MzSRLM), Rural Development and Administra-
tion Department hnuaia Vantawng Cluster Level
Federation (CLF), Thenzawl, Serchhip District ami
te chuan India ram puma Federation tha thlanna
Ministry of Rural Development (MoRD) in a
buatsaih, Atmanirbhar Sangathan Award, 2024-
ah Federation tha lawmman pakhatna an dawng.

RNMENT OF MIZORAM g
RURAL DEVELOPMENT & ADMINISTRATIVE DEPARTMENT
MIZORAM STATE RURAL LIVELIHOODS MISSION

COMMUNITY MANAGED TRAINING CENTRE

VANTAWNG CLUSTER LEVEL FEDERATION
Thenzawl, Serchhip RD Block

He Award dawng tur hian India ram a Clus-
ter Level Federation 33,736 te chu endik niin, phase
4 ah then an ni a, Vantawng CLF te hian North
East Region atangin pakhatna hi an dawng a ni.
Award hi CLF ten an hnuaia SHG member
thingtlanga chengte tana hna an thawh that avanga
pek an ni a. Endikna atan hian CLF ten Commu-
nity Funds an hman tangkai dan te, SHG member-
te eizawnna atana hma an lak dan te, an pawl
inrelbawlna felfai dan te, line department-te nena
convergence an neih dan te, Covid hun laia
chhawmdawlna hna (relief work) an kalpui dan leh
a dangte hman a ni.

He Award hian sum fai cheng nuai 3 a keng
tel a. Award hi New Delhi-ah Independence Day
hman pah in Union RD Minister in CLF Hruaitute
kutah a hlan dawn a ni.

Hetih lai hian November n1 22, 2024 khan
MzSRLM hnuaia Tuikum Cluster Level Federa-
tion, Chhingchhip,Serchhip District te chuan 'Best
SHG Federation Award Ceremony, 2024' chu
Hyderabad ah an lo dawng tawh bawk a ni.

Leimin/Leitawlh laka kan him
theih nan kan in leh a vela tui
luankawrte tifai thin i la,
tuichhia/ruahtui paihna tha
takin i siam thin ang u.

RD&A Minister hovin
MGNREGA chungchang sawiho

Rural Development & Administration Min-
ister Prof. Lalnilawma hoin ni 20.6.2025 khan
MGNREGA hna mipui ten tangkai leh awmze nei
zawka an hman tangkai theihna tur kalphung thar
neih a nih theih nan DRDO Project Director leh
BDO ten sawihona an nei.

Prof. Lalnilawma chuan MGNREGA
hnuaiah thingtlang mipuiten hnathawh tur pek
chanvo an neih angin, MGNREGA hnuaiah
mawhphurhna an nei tih sawi in, dan ang taka mipui
ten hna an thawh a, thingtlang mipuiten hlawk zawka
he Scheme an chhawr theih chu Sawrkar duh dan a
nih thu a sawi.

He inhmuhkawm naah hian - Annual Ac-
tion Plan chungchang te, Work Demand
chungchang te, Permissible Work chungchang te
bakah Online Reporting chungchang te sawiho niin,
hmasawn ngaihna lai ah theihtawp a PD-te leh
BDO-te chu tang lehzual turin a fuih.

He inhmuhkhawm-naah hian Pu R.
Zarzosanga, Commissioner & Secretary, RD&A
Department leh Secretariat Officer-te an tel a ni

RD&A Minister-in tlawh

Ni 19.6.2025 khan Prof. Lalnilawma, Min-
ister of State chuan Mamit khawpui chhunga a de-
partment chan hrang hrang Office-te a tlawh a, thawk-
tute'n lo dawngsawngin hna kal mek leh hmachhawp
awmte Minister hnenah hian an lo thlen a ni.

thawktute hnenah fuihna thusawiin ram leh
khawtlang tana hnathawk an nih inhre reng tur leh
anmahni dawrtu mipuite hriat duh leh harsatna an
neihte ngaihthlak saka, sutkianpui an ngaihna awmah
mipuite ngai pawimawh turin a chah bawk a ni.

RD&A Minister leh AMVCA
hruaitute inkawm

Prof. Lalnilawma, Minister, Rural Devel-
opment & Administration Department leh All
Mizoram Village Council Association hruaitute chu
ni 17.6.2025 khan RD&A Minister pisaah inkawm-
na hun an hmang a. MGNREGS buaipui chung-
changa Village Council member hnathawh dan te,
Mizoram VC member-te hlawh ennawn chung-
changte leh VC inrelbawlna hrang hrang ah RD&A
hmunhmate tangkai tak a hman a nih ve theihna tur
an sawiho a ni.

RD&A Department Minister chuan VC
hruaitute chu khawtlang tihhmasawnna tura mipui
aiawha thlantlin an nih angin hmasawnna hna
kalpuina kawnga hmanraw pawimawh tak an nih
bakah endiktu leh viltu pawimawh tak an nih thu a
sawi a. Khaw hrang hranga hmasawnna rotling siam
anih theih nana, ni 100 inhlawhna MGNREGS tha
taka hlenchhuahna kawnga thawktu pawimawh tak
an nih thu sawiin khawtlang leh ram tana an inpekna
ah lawmthu a sawi.

RD&A Minister chuan AMVCA hruaitute
ngennate chu khawtlang inkaihhruaina kawnga VC
member-te thuam chak lehzualna tura thil pawimawh
tak a nih thu a sawi a. RD&A Department piah
lamah Department dangte nena inrawn khawm ngai
a nih dawn avangin theihtawpa a bawhzui sak tur
thu a sawi.

RD&A Minister kawmna hunah hian
AMVCA President Pu FP Laikhama leh hruaitu
dangte an tel a. Ngenna hrang hrang an thlen zingah
hian Aizawla VC Chawlhbuk sak te, Mizoram House
hrang hranga VC member-te tana hamthatna
siamsakte leh VC thar ten 15" Finance Commis-
sion hnuaia an huamchhunga hna an thawh ve theihna
tura ngenna te a tel a. He hunah hian VC
mawhphurhna dah pawimawh lehzual a nih theih
nana VC dan ennawn leh siamthat a ni chu lawmawm
an tih thu AMVCA hruaitute hian an tarlang a ni.

Serchhip VEC 5-in thingphun

MGNREGA District Programme Coordi-
nator, DC Serchhip ni bawk ruahmanna leh Dis-
trict Rural Development Office (DRDO), Serchhip
hmalaknain Serchhip RD Block huam chhunga
VEC panga in ni 18.6.2025 khan Serchhip By-
pass NH 02 ah thing phun a ni.

DC Serchhip hmalakna Serchhip Beautifi-
cation Project kal zelah Environment Forest & Cli-
mate Change leh District Rural Development Of-
fice Serchhip te thawhhona - convergence hmangin
MGNREGA hnuaiah mipui inhlawhna hmangin
thingphun hna hi thawh a ni a, Bypass-in a paltlang
VC panga - New Serchhip North, New Serchhip
South, P & E Veng, Chanmari, leh Chhim Veng
hnuaia Job Card Holder ten thing hi an phun a ni.

Thing tiak te hi EF & CC Dept in a thlawnin
an tum a, thing tiak 700 chuang phun a ni a, heng
thingphun te chawmna turin fertiliser chu Puipui
Enterprise, Serchhip Hmar Vengin a thlawnin an
pe a, thing te a lo puitlin thlenga a tul huna hman
turin anni hian fertiliser hi a thlawna pek zel an
tum a ni.

Thing phunna hi Dr. Malsawmtluanga
Fanchun, Project Director DRDO Serchhip, BDO
Serchhip ni bawk chuan a hmunah a enpui a ni.

Progress Partner training nei

Ni 3.7.2025 khan DRDO Conference
Room, Saitualah, PD, DRDO leh DCIO tangkawp
chuan Mizoram Bana Kaih (Hand Holding) hnuaia
progress partner beneficiary thlan chhuah mi 12 te
tan ni khat awh training a buatsaih a, he hunah hian
District Bawrhsap Dr. Lalngura Tlau chu khuallian
niin hun a hmanpui.

Training programme hi Pu V Laldinsanga,
PD, DRDO, Saitual District chuan kaihhruaiin re-
source person hrang hrangten progress partner-te
training an pe a. P1 R. Laltanpuii, Asst. Rural De-
velopment s
Officer,
DRDO chuan
lawmthu
sawiin train-
ing hi a khar
a ni.

Orientation for Faculties of SIRD& PR, ETCs, SPRC

& DPRCs neih a ni

State Institute of Rural Development & Panchayati Raj (SIRD&PR), Mizoram hnuaia thawk
Faculty-te tan “Orientation for Faculties of SIRD& PR, ETCs, SPRC and DPRCs” chu ni 24-27.6.2025
khan SIRD&PR Conference Hall, Durtlang Leitan-ah neih a ni a, PuR. Lalremsanga, Director, SIRD&PR

chuan a hawng.

Director, SIRD&PR, Mizoram chuan Train-
ing nei tura kalkhawmte chungah lawmthu sawiin,
SIRD&PR, Mizoram hnuaia thawkte’n mahni hna
theuh hrechianga hna an thawhna ah lawmthu
sawiin, RD Department hi thingtlang mite tana
Department pawimawh tak leh an ei bel Depart-
ment tia sawi theth a ni a, chumi hnuaia thawk kan
nih avangin kan pawimawh em em a ni tih kan inhriat
reng angai ani, a tia. Training petu kan nih avangin
kan inzir thar zel a, inbuatsaihna tha kan neih thin
a pawimawh a ni, a ti bawk.

Rashtriya Gram Swaraj Abhyian (RGSA),
Tualchhung Rorelna tichak turah hmalakna-ah Ca-
pacity Building & Training hi a lian ber leh a laimu
a ni a, chumi atan thawktu, zirtirtu fel tak takte kan

SIRD&PR Director chuan Mizoram-ah
chuan Tualchhung Roreltu Village Council-te hi
kawng hrang hranga an hriatna tipung tura Training
pek hi RGSA tum ber pakhat a nih thu sawiin, tun
tum training hi hlawkpui ngei tura sawmin, train-
ing neih tam/kal tam hi a hlawk thu sawiin, training
tha tak leh hlawk tak nei tura duhsakna hlanin, he
training hi a hawng a ni.

Training chhung hian Pu Chuauhnuna, MCS,
Director, LAD; Dr. Khawlsiamthanga Khawlhring,
Associate Prof.; Dr. Malsawmdawngliani Fanai,
Associate Prof.; Dr. Khuangthansanga Pakhuangte,
Associate Prof.; Dr. Margaret Lalbiakthangi, As-
sociate Prof.; Pu Lalchhandama Lailung, Sr. Core
Faculty; Pu K. David Lalthanmawia, Sr. Faculty,
SPRC leh Dr. H. Rosangpuia, Sr. Faculty ten zirtir-
na pein, sawihona hun hman thin a ni a. Adjunct
Faculty ten Presentation an pe vek bawk a ni.

He Orientation training-ah hian SIRD&PR,
ETC - Pukpui, Thingsulthliah leh Kolasib; SPRC,
SIRD&PR leh DPRC - Mamit, Serchhip,
Champhai, Kolasib, Siaha leh Lawngtlai-a Faculty
mi 36 an tel a ni

ey e
hedliD

awma, ni 4 chhung
intuai-tharna kan
nei dawn a, hemi
chhung hian uluk
taka ngaithla-a,
hlawkpui ngei tum
turin kalkhawmte
PuR. Lalremsanga
chuan a chah bawk |#
ani.

